
    

    

COMMUNICAZIUN A LAS MEDIAS 

 

Poschiavo, ils 25 da mars 2026 

 

Michael Roth daventa CEO da Repower 

Il cussegl d'administraziun da la Repower AG ha elegì Michael Roth sco nov CEO da Repower. 

Dapi quatter onns maina Michael Roth il champ commerzial producziun e rait da Repower. 

La funcziun da CEO surpiglia el per il 1. da zercladur 2026.  

 

Michael Roth (51) ha in'experientscha da manar da blers onns en la branscha d'energia. Dapi il 

2022 maina el il champ commerzial producziun e rait da Repower. Avant è l'um oriund dal 

Soloturn stà nov onns directur da las Ovras electricas d'Engiadina ed ha lavurà diesch onns tar 

l'Ovra electrica da la citad da Turitg (ewz), l'ultim sco Head of Production & Trading.  

 

Michael Roth è electroinschigner dipl. SPF ed ha in EMBA ed in master en dretg d'economia da 

l'Universitad da Son Gagl. El viva en l'Engiadina e surpiglia la funcziun da CEO a partir dal 1. da 

zercladur 2026 da Roland Leuenberger. Lez daventa a partir da quel mument il president dal 

cussegl d'administraziun da l'Axpo. Il process per chattar la successiun dal post da manader dal 

champ commerzial producziun e rait è instradà.  

 

Barbara Janom Steiner: «La dretga persuna per Repower»  

Barbara Janom Steiner, presidenta dal cussegl d'administraziun da Repower, di davart l'elecziun 

da Roth: «Michael Roth è la dretga persuna per Repower. El  dispona d'ina gronda experientscha 

en la branscha d'energia ed enconuscha excellentamain la cuntrada d'energia dal Grischun. Tar 

Repower ha el mussà ils ultims onns fermezza da manar, chapientscha strategica ed autas 

cumpetenzas operativas. Jau sun persvasa ch'el vegn a sviluppar Repower cun success, 

perspicacitad ed in focus cler.» 

 

Michael Roth: «Repower è da muntada centrala per il Grischun»  

Michael Roth, CEO designà da Repower, di: «Jau engraziel al cussegl d'administraziun per sia 

fidanza. Jau ma legrel da dastgar sviluppar vinavant Repower ensemen cun noss:as 

collavuratur:as durant ina fasa impurtanta. Repower è da muntada centrala per l'economia 

publica grischuna, betg mo grazia a las ovras electricas ed a la rait, mabain era grazia al ferm 

commerzi d'energia e las activitads internaziunalas.  

manader communicaziun d'interpresa 

t +41 81 423 78 75 

thomas.grond@repower.com 

 

Quai è Repower 

L'interpresa Repower è dapi 120 onns activa sco producenta d'electricitad, manadra da la rait da 

distribuziun e commerzianta d'energia. Ses martgads-clav èn la Svizra e l'Italia. La sedia principala sa 

chatta a Poschiavo. Ulteriuras filialas ha ella a Bever, Glion, Grono, Küblis, Landquart, Turitg e Milaun. 

Repower è activa lung l'entira chadaina da valurisaziun da l'electricitad, da la producziun sur il commerzi 

fin a la distribuziun e la vendita, ed er en la fatschenta da gas. Repower è la pli gronda interpresa da 

provediment d'energia en il chantun Grischun, nua ch'ella posseda e gestiunescha pliras ovras idraulicas. 

En l'Italia è Repower ina da las pli grondas furnituras d'electricitad e da gas per interpresas. Il portfolio da 

l'interpresa en l'Italia cumpiglia plirs parcs da vent e parcs solars ed in'ovra electrica cumbinada cun gas. 

Mantegnair ed amplifitgar las energias regenerablas è ina part integrala da la strategia da Repower. Quai 

vala era per il svilup persistent da l'interpresa en ils secturs economia, societad ed ambient.  

